
Merangkumi

Lembaga Kelayakan Profesion Undang-
Undang Malaysia (LKPU)

Bangunan Peperiksaan, Universiti
Malaya (UM)
Dewan Tun Abdul Razak, Menara

Kembar Bank Rakyat

Aktiviti Yang Dibenarkan

Semua aktiviti kecuali yang dinyatakan di
bawah Senarai Aktiviti Yang Tidak
Dibenarkan di SOP PPN Fasa 4

Arahan Tetap

Peraturan 16 P .U. (A) 293/2021

Akta Pencegahan dan Pengawalan
Penyakit Berjangkit 1988 (Akta 342)
Tertakluk kepada ketetapan yang
dikeluarkan oleh MKN dan KKM
Undang-undang, Arahan dan Peraturan
di bawah PBT

Lain-lain arahan dari semasa ke
semasa yang dikeluarkan oleh Ketua
Pengarah Kesihatan

Waktu Berkuatkuasa:
Seperti ketetapan dalam
penerangan ringkas

AKTIVITI DAN PROTOKOL

Dikemaskini pada 7 Mac 2022

e~ SOP PEPERIKSAAN SIJIL AMALAN GUAMAN (PSAG) SESI 2021

Waktu Aktiviti Dibenarkan:
Seperti ketetapan dalam
penerangan ringkas

Kapasiti:
Dibenarkan beroperasi dengan
kapasiti 100% pekerja

Aktiviti Penerangan Ringkas

1. Kawasan Terlibat

Bangunan Peperiksaan, Universiti Malaya (UM).
Dewan Tun Abdul Razak, Menara Kembar Bank Rakyat.

2. Tempoh Kuat Kuasa

Sepanjang pelaksanaan Peperiksaan Sijil Amalan Guaman (PSAG) sesi 2021
dijalankan iaitu bermula pada 11 April 2022 (mulai 7.00 pagi) sehingga
peperiksaan tamat pada 20 April 2022.

3. Vaksinasi Lengkap

Individu yang telah lengkap divaksin adalah individu yang telah memenuhi
kriteria-kriteria berikut:

Bagi jenis vaksin yang memerlukan dua dos suntikan (seperti Cominarty
(Pfizer-BioNTech), COVID-19 AstraZeneca (Oxford-AstraZeneca),
CoronaVac (Sinovac), SpikeVax (Moderna) dan Covilo (Sinopharm)),
individu berkenaan mestilah telah melepasi hari ke-14 dari tarikh suntikan
dos kedua; atau

Bagi jenis vaksin yang hanya memerlukan satu dos suntikan (seperti
COVID-19 Janssen (Johnson & Johnson) dan Convidecia (CanSino)),
individu berkenaan mestilah telah melepasi hari ke-28 dari tarikh suntikan.

Bagi individu yang tidak boleh divaksin atas sebab kesihatan, mereka perlu
mengemukakan laporan perubatan yang telah disahkan oleh pengamal
perubatan berdaftar.

4. Protokol kesihatan

Seksyen Peperiksaan, UM hendaklah memastikan dewan peperiksaan berada
dalam keadaan selamat untuk PSAG dijalankan.

Menentukan arah pintu masuk ke dewan peperiksaan bagi setiap calon sebelum
hari peperiksaan dan notis berkenaannya hendaklah dipaparkan di sekitar dewan
peperiksaan.

Meletakkan peringatan langkah-langkah pencegahan wabak COVID-19 di semua
pintu masuk dewan peperiksaan.

Menyediakan pensanitasi tangan (hand sanitizer) di setiap pintu masuk dewan
peperiksaan.

Dewan peperiksaan hendaklah disanitasi sebelum sesi peperiksaan bermula
pada setiap hari, dan tempat-tempat yang sering disentuh disanitasi dengan
kerap sepanjang tempoh peperiksaan dijalankan. Susunan meja di dewan
peperiksaan disusun atur mengikut arahan penjarakan fizikal iaitu berada dalam
jarak 1.5-meter antara meja depan dan belakang serta 1.5-meter antara meja kiri
dan kanan.

Menyediakan sabun dan air bagi kegunaan dalam tandas dan tandas hendaklah
sentiasa dibersihkan dan dinyah kuman dari semasa ke semasa sepanjang
tempoh peperiksaan dijalankan setiap hari.

Menyediakan pelan laluan pergerakan terarah atau sehala. Tanda penjarakan
diletakkan untuk memandu arah pergerakan calon-calon ke dewan
peperiksaan dan pintu masuk yang ditetapkan. Menyediakan tanda
penjarakan fizikal dengan menggunakan pita pelekat berwarna di lokasi
bersesuaian.

Tempat duduk calon peperiksaan hendaklah sentiasa disanitasi sebelum dan
selepas digunakan pada setiap hari peperiksaan dijalankan.

Kesemua calon peperiksaan, pengawas peperiksaan, serta pegawai dan
kakitangan yang terlibat dalam pelaksanaan PSAG sesi 2021 dikehendaki
menjalankan ujian calitan COVID-19 RT-PCR atau RTK-Antigen
(professional) di fasiliti kesihatan Kerajaan atau swasta tiga (3) hari sebelum
pelaksanaan PSAG sesi 2021. Keputusan ujian RT-PCR atau RTK-Antigen
hendaklah dicetak untuk dikemukakan pada hari pertama peperiksaan di
kaunter pendaftaran yang ditetapkan.

Bagi calon peperiksaan, pengawas peperiksaan, serta pegawai dan
kakitangan yang terlibat dalam pelaksanaan PSAG sesi 2021 dan pernah
dijangkiti COVID-19 dalam tempoh 8 hari ke 60 hari dari tarikh positif,
mereka perlu menjalani RTK-Antigen (profesional) di mana-mana fasiliti
kesihatan (kerajaan atau swasta) tiga (3) hari sebelum pelaksanaan PSAG
sesi 2021.

Penerangan Ringkas

Pejabat LKPU akan menyediakan Kod QR MySejahtera dan menyediakan
buku pendaftaran kehadiran di kaunter pendaftaran yang ditetapkan.

Hanya calon-calon peperiksaan yang mendaftar untuk menduduki PSAG
sahaja yang dibenarkan untuk berada di kawasan dewan peperiksaan. lbu
bapa atau penjaga dan orang lain yang tidak berkenaan, tidak dibenarkan
masuk atau menunggu di dewan peperiksaan atau mana-mana kawasan di
luar dewan peperiksaan. Sekiranya ibu bapa atau penjaga menghantar calon,
mereka hendaklah terus beredar setelah menurunkan calon.

Kesemua calon peperiksaan, pengawas peperiksaan, serta pegawai dan
kakitangan yang terlibat hendaklah memuat turun, mendaftar dan
mengaktifkan aplikasi MySejahtera ke dalam telefon bimbit masing-masing
untuk tujuan mendaftar kehadiran pada setiap hari peperiksaan dijalankan.
Status risiko COVID-19 di paparan “Update My COVID-19 Risk Status” di
aplikasi MySejahtera hendaklah dikemaskini pada setiap hari peperiksaan
dijalankan. Hanya pengawas, pegawai dan kakitangan yang berstatus “Low
Risk” atau “Casual Contact No Symptoms” dibenarkan masuk ke dewan
peperiksaan.

Bagi calon peperiksaan pula, hanya calon yang berstatus “Low Risk” atau
“Casual Contact No Symptoms” dibenarkan menduduki peperiksaan.

Kesemua calon peperiksaan, pengawas peperiksaan, serta pegawai dan
kakitangan yang terlibat hendaklah mengemukakan Sijil Digital Vaksinasi
COVID-19 sebagai pembuktian sudah menerima vaksinasi lengkap dan
kad pengenalan. Hanya individu yang telah menerima vaksinasi lengkap
dibenarkan masuk ke dewan peperiksaan.

Sebarang penyertaan mana-mana calon peperiksaan, pengawas
peperiksaan, serta pegawai dan kakitangan yang terlibat dalam
pelaksanaan PSAG sesi 2021 yang sedang dalam perintah pengawasan
dan pemerhatian (kuarantin), kes positif COVID-19 atau kontak rapat atau
berasal dari kawasan Perintah Kawalan Pergerakan Diperketatkan (PKPD)
adalah tidak dibenarkan sama sekali.

Kesemua calon peperiksaan, pengawas peperiksaan, serta pegawai dan
kakitangan yang terlibat hendaklah terus ke kaunter pendaftaran yang
ditetapkan untuk mendaftar kehadiran menggunakan aplikasi MySejahtera
dan diambil suhu badan serta melakukan saringan gejala sebelum
dibenarkan masuk ke dewan peperiksaan.

Penerangan Ringkas

Pemeriksaan suhu badan sebelum masuk ke dewan peperiksaan adalah
tidak diwajibkan.

Kesemua calon peperiksaan, pengawas peperiksaan, serta pegawai dan
kakitangan yang terlibat dalam pelaksanaan PSAG sesi 2021 yang
mempunyai gejala batuk, selesema, sakit tekak atau susah bernafas tidak
dibenarkan masuk ke dewan peperiksaan. Individu yang telah disaring akan
diberikan pelekat penanda (sticker) LKPU di lengan tangan.

Calon-calon peperiksaan yang menunjukkan simptom gejala ringan akan
diasingkan untuk saringan kedua dan akan diperiksa oleh pegawai
perubatan untuk menentukan tahap gejala sebelum dibenarkan untuk
menduduki PSAG. Pengarah PSAG hendaklah dimaklumkan jika terdapat
calon-calon yang bergejala.

Calon-calon peperiksaan yang menunjukkan simptom gejala ringan yang
dibenarkan menduduki PSAG, akan diasingkan dan ditempatkan di Ruang
Bergejala.

Penerangan Ringkas

Kesemua calon peperiksaan, pengawas peperiksaan, serta pegawai dan
kakitangan yang terlibat hendaklah sentiasa memakai pelitup muka (face
mask), menjaga jarak fizikal sekurang-kurangnya satu (1) meter dan kerap
menggunakan pensanitasi tangan (hand sanitizer) sepanjang peperiksaan
dijalankan. Pemakaian pelitup muka berganda (double face mask) dan
pelindung muka (face shield) adalah digalakkan.

Seksyen Peperiksaan, UM hendaklah memastikan pegawai yang
mengendalikan pencetakan kertas soalan dan buku jawapan berada dalam
keadaan sihat, tidak bergejala dan menggunakan sarung tangan.

Pengawas peperiksaan, serta pegawai dan kakitangan yang bertugas, juga
perlu memakai sarung tangan ketika slip kehadiran, buku statut, buku
jawapan dan kertas soalan diedarkan kepada calon-calon peperiksaan.

Buku jawapan calon-calon peperiksaan yang bergejala ringan hendaklah
dimasukkan ke dalam sampul lut sinar yang akan dibekalkan dan proses
sanitasi dilaksanakan sebelum dibungkus.

secara berperingkat bagi mengelakkan calon-calon berpusu-pusu keluar
dewan. Calon-calon dilarang untuk berkumpul di luar dewan serta di lobi
dewan peperiksaan, dan hendaklah terus beredar keluar dari kawasan
peperiksaan dengan mematuhi penjarakan fizikal.

Calon-calon tidak dibenarkan berkumpul atau berhimpun di mana-mana
kawasan di dalam atau di luar dewan peperiksaan bagi memastikan
penjarakan fizikal sekurang-kurangnya 1 meter sentiasa diamalkan sebelum
atau selepas peperiksaan. Sentiasa elakkan 3S (sesak, sempit dan
sembang dekat).

Kesemua calon peperiksaan, pengawas peperiksaan, serta pegawai dan
kakitangan yang terlibat adalah diingatkan untuk sentiasa mematuhi
sepenuhnya Prosedur Operasi Standard (SOP) Pelan Pemulihan Negara
(PPN) Fasa 4 yang berkuatkuasa serta lain-lain arahan dan peraturan yang
ditetapkan oleh Kerajaan dari semasa ke semasa.

Disediakan oleh Lembaga Kelayakan Profesion Undang-Undang Malaysia (LKPU)



